КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ

"2004 во вылö Коми Республикаса медицинскöя быть страхуйтан фондлöн бюджет йылысь" Коми Республикаса Оланпас йылысь
Коми Республикаса Государственнöй Сöвет шуис:

1. Примитны "2004 во вылö Коми Республикаса медицинскöя быть страхуйтан фондлöн бюджет йылысь" Коми Республикаса Оланпас.

2. Коми Республикаса Оланподувлöн 77 статьяса медводдза юкöн сертиыстыны тайö Оланпассö Коми Республикаса Юралысьлы.

3. Коми Республикаса Юралысьлы вöзйыны:

1) тöдмöдны Коми Республикаса Государственнöй Сöветöс 2003 воын артмöм уджйöз вештöм могысь сiйöс 2004 вося меставывса бюджет рöскодö пыртöм кузя Коми Республикаса Правительствоöн, меставывса асвеськöдлан органъясöн примитöм мераяс йылысь;

2) лöсьöдны "2004 во вылö Коми Республикаса медицинскöя быть страхуйтан фондлöн бюджет йылысь" Коми Республикаса Оланпасö вежсьöмъяс да содтöдъяс пыртöм йылысь" Коми Республикаса оланпас бала, кöнi артыштöма положениеяс, кыдзи вештыны воддза воясся уджйöз, а сiдзжö збыльмöдны мероприятиеяс, кодъясöс артыштöма Коми Республикаын Россия Федерацияса гражданалы дон босьттöг медицина отсöг сетан государственнöй гарантияяс уджтасöн, медым позис унджык вештыны рöскод сiйö услугаясысь, кутшöмъясöс сетö здравоохранение учреждение арталöмысь вывтi, да могмöдны лекарствоöн;

3) видлавны йöзлысь дзоньвидзалун видзан учреждениеяслы медицинскöй отсöгысь, кутшöмöс сетöны йöзлы Коми Республикаса медицинскöя быть страхуйтан системаын, мынтысян ног вежöм йылысь мог, помöдз бурдöдöмысь тыр тариф серти мынтысьöмъяс артыштöмöн.

4) öдйöджык дасьтыны Россия Федерацияса пенсионнöй фондö да Медицинскöя быть страхуйтан федеральнöй фондö сетöм вылö материалъяс, медым пыртны Россия Федерацияса пенсионнöй фонд тшöт весьтö уджавтöм пенсионеръясöс медицинскöя быть страхуйтöмын сьöмöн могмöдан "пилотнöй" федеральнöй уджтасö; 

5) Коми Республикаса медицинскöя быть страхуйтан фондлöн омöль удж йылысь уна критическöй пасйöд арталöмöн видлавны Коми Республикаса медицинскöя быть страхуйтан фондса олöмö пöртысь директорлысь чин вылö лöсялöмсö.

4. Вöзйыны Коми Республикаса Правительстволы да меставывса асвеськöдлан органъяслы 2004 воын ас кадö вуджöдны Коми Республикаса медицинскöя быть страхуйтан фондлы страхöвöй взносъяс уджавтöм йöзöс медицинскöя быть страхуйтöм вылö 2003 вося уджйöз вештöм арталöмöн. 

Тöд вылö босьтны Коми Республикаса Юралысьöс вежысь В.И.Скоробогатовалысь 2003 вося медицина учреждениеясса уджалысьяслы удждон кузя уджйöз 2004 вося март 1 лунöдз мынтöм йылысь юöр 2003 во вылö Коми Республикаын Россия Федерацияса гражданалы сьöм босьттöг медицина отсöг сетöмын государственнöй гарантияяслöн уджтас серти.

5. Коми Республикалöн Государственнöй Сöветса социальнöй политика комитетлы лöсьöдны Россия Федерацияса Правительство дорö шыöдчан бала Коми Республика мутасын федеральнöй структураса уджалысьяс категория серти (ёрд, прокуратура орган, таможеннöй орган да мукöд) медицинскöя быть страхуйтöм вылö (öтувъя социальнöй вот серти) страхöвöй взносъяс мынтöм кузя.

6. Вöзйыны Коми Республикаса медицинскöя быть страхуйтан фондлы Коми Республикаын Россия Федерацияса гражданалы сьöм босьттöг медицина отсöг сетöмын государственнöй гарантияяслöн уджтас нуöдöм кузя быд лунся рöскод сьöмöн могмöдiгöн не чинтыны йöзлысь дзоньвидзалун видзан станционарнöй учреждениеясын висьысьясöс бурдöдöм вылö услуга мында.

7. Корны Россия Федерациялöн Федеральнöй Собраниеса Федерация Сöветö пырысьяс А.Ф.Гришинöс, Е.Н.Трофимовöс, Россия Федерациялöн Федеральнöй Собраниеса Государственнöй Думаысь депутат Ю.А.Спиридоновöс дорйыны Коми Республикаса Государственнöй Сöветлысь вöзйöмъяс, кутшöмъяс йитчöмаöсь Коми Республикаса мутасын федеральнöй структураса уджалысьяслöн категорияяс серти медицинскöя быть страхуйтöм вылö страхöвöй взносъяс мынтöмкöд.

8. Уськöдны тöд вылас Коми Республикаса Юралысьлы öнiя бюджет законодательство торкöм вылö, мый йитчöма "2004 во вылö Коми Республикаса медицинскöя быть страхуйтан фондлöн бюджет йылысь" Коми Республикаса оланпас бала Коми Республикаса Государственнöй Сöветö абу аслас кадö сетöмкöд. 

9. Тайö Шуöмыс вынсялö сiйöс примитан лунсянь.

Коми Республикалöн

Государственнöй Сöветса Веськöдлысь                                   И.Е.Кулаков

